
.. mAndhAtRishaileshvarI stotra ..

॥ மாந்தா⁴த்ரு’ஶைலேஶ்வரீஸ்தோத்ர ॥
ஶ்ரீக³ணேஶாய நம: ॥

வந்தே³ நீலகலேவராம் த்ரினயநாம்த³ம்ஷ்ட்ராகராலானநாம்,
க⁴ண்டா மர்மஶராவமுண்ட³ பு⁴ஜகை:³ க²ட்வாங்க³ஶூலாஸிபி:⁴ ।
ஆரூடா⁴ஷ்டபு⁴ஜாம் கிரீடரஶனாகோ⁴ஷாதி³பி⁴ர்பூ⁴ஷணை -
ராஶீர்ஷாங்க்⁴ரிவிடங்கிதாம் ப⁴க³வதீம் மாந்தா⁴த்ரு’ஶைலேஶ்வரீம் ॥ 1॥
மஞ்ஜீரைர்முக²ரீக்ரு’தாங்க்⁴ரியுக³லாம்ஸந்த்⁴யாப்⁴ரஶோணாம்ப³ராம்
சஞ்சத்³கோ⁴ரக்ரு’பாணபாணிகமலாமுஜ்ஜ்ரு’ம்பி⁴தப்⁴ரூலதாம் ।
ஸாரம்ப⁴ப்ரஸரத்ஸ்பு²லிங்க³ நயநாமுச்சாட்டஹாஸஸ்வனைர்
நிர்தூ⁴தாகி²லஸத்³ப⁴யாமனுப⁴ஜே மாந்தா⁴த்ரு’ஶைலேஶ்வரீம் ॥ 2॥
வந்தே³வக்ஷஸிவ்ரு’க்ணதா³னவஶிரோ மாலாமயம் கஞ்சுகம்,
கர்ணேகுஞ்ஜரகுண்ட³லம் கடிதடே போ⁴கீ³ந்த்³ரகாஞ்சீகு³ணம் ।
ஹஸ்தேதா³ரிகரக்தபங்கிலமுக²ம் த்⁴ரு’த்வா க²லாநாம் ப⁴யம்,
ஶிஷ்டாநாமப⁴யம் ச யா தி³ஶதி தாம் மாந்தா⁴த்ரு’ஶைலேஶ்வரீம் ॥ 3॥
ஸ்மேராபாங்க³விலோகவிப்⁴ரமரஸை:ஶூலாதி³பி⁴ஶ்சாயுதை:⁴ -
ஸாதூ⁴நாம் ச து³ராத்மநாம் சஹ்ரு’த³யக்³ரந்தி²ம்ஸகௌதூஹலம் ।
க்ரு’ந்தந்தீம் பு⁴வனத்ரயைகஜனனீம்வாத்ஸல்யவாரான்னிதி⁴ம்
வந்தே³ऽஸ்மத் குலதே³வதாம் ஶரணதா³ம் மாந்தா⁴த்ரு’ஶைலேஶ்வரீம் ॥
4॥
ஶுத்³தா⁴ந்த:கரணஸ்யஶம்பு⁴சரணாம் போ⁴ஜேப்ரபன்னாத்மனோ,
நிஷ்காமஸ்ய தபோத⁴னஸ்ய,ஜக³தாம்ஶ்ரேயோவிதா⁴னார்தி²ன: ।
மாந்தா⁴துர்ஹிதகாரிணீம்கி³ரிஸுதா புத்ரீம் க்ரு’பாவர்ஷிணீம்
வந்தே³ ப⁴க்தபராயணாம்ப⁴க³வதீம் மாந்தா⁴த்ரு’ஶைலேஶ்வரீம் ॥ 5॥
கைலாஸாத³வதீர்யபா⁴ர்க³வவரக்ஷோணீக³தே பாவன -
க்ஷேத்ரேஸன்னிஹிதாம்ஸதா³ஹரிஹரப்³ரஹ்ம்யாதி³பி:⁴ பூஜிதாம் ।
ப⁴க்தானுக்³ரஹகாதராம்,ஸ்தி²ரசரப்ராணிவ்ரஜஸ்யாம்பி³காம்
மாந்தா⁴துர்வஶவர்தினீமனுப⁴ஜே மாந்தா⁴த்ரு’ஶைலேஶ்வரீம் ॥ 6॥
ஸம்க்²யாதீதப⁴டைர்வ்ரு’தேனரிபுணாஸாமூதிரிக்ஷோணிபே
நாக்ராந்தஸ்யனிஜாங்க்⁴ரிமாத்ரஶரணஸ்யாத்யல்பஸேனாப்⁴ரு’த:
ப்ராணம்வல்லுவபூ⁴மிபஸ்யதிலஶஸ்தேஷாம்ஶிரச்சே²த³னை -
ரக்ஷந்தீமனுகம்பயானுகலயே மாந்தா⁴த்ரு’ஶைலேஶ்வரீம் ॥ 7॥
துர்யஸ்தா²னவிஹாரிணீமஶரணானுத்³த⁴ர்துமாகாம்க்ஷிணீ -
மார்ஷோர்வ்யாமவதாரிணீம் ப்⁴ரு’கு³வரக்ஷேத்ரேஸ்தி²ராவாஸினீம் ।
ப⁴க்தாநாமப⁴யங்கரீமவிரலோத்ஸர்பத் க்ரு’பானிர்சரீம்
வாதாதீ⁴ஶஸஹோத³ரீம் பரிப⁴ஜே மாந்தா⁴த்ரு’ஶைலேஶ்வரீம் ॥ 8॥

॥ மாந்தா⁴த்ரு’ஶைலேஶ்வரீஸ்தோத்ர ॥

